
Ed. 93. Frumvarp til laga
uin skipulag og yfirsljórn jarðeigna ríkisins á hverasvæðinu i Qlfusi.

Flni.: Jónas Jónsson.
1- « i ' -Jarðeignir ríkisins á hverasvæðimi austan Yarmár í Ölfusi, Reyki, Reykjahjá- 

leigu, Reykjakot, Yelli og Kross, iná ekki selja, nenia samkvæmt lagaheimild, og ekki 
Jeigja einstökum niönnum né fyrirlækjum, hvorki heilar jarðir, lóðir né hlunnindi, 
nema til 5 ára í senn. Mannvirki, sem einstakir menn eða félög kunna að reisa sam- 
kvæmt þessari heimild á framannefndu landi, falla til rikisins, verðlögð eftir síðasta 
fasteignamati, j)egar leigutiminn er útrunninn og rikið vill nota þann hluta eignar- 
innar, sem þannig hefur verið levstur, til sinna þarfa.

2. gr.
Þriggja manna nefnd liefur með höndum, undir vfirumsjón ráðherra, stjórn 

framangreindra fimm jarða, sem kallast Reykjaeign. I þessari nefnd eiga sæti for-



stöðumaður Garðvrkjuskóla íslands, rektor Menntaskólans í Reykjavík og fulltrúi 
frá rikisstjórninni. Þegar reist hafa verið sjúkrahus eða ahnennar niannúðarstofn- 
anir á jarðhitasvæðinu milli Revkja og Revkjakots, skal formaður þeirra eða einn 
úr þeirra hópi, ef stofnanirnar eru margar, taka sæti i stjórn Reykjaeignar i stað 
fulltrúa rikisstjórnarinnar. Nefndarmenn ski])ta sjálfir með sér störfum og taka ekki 
laun fyrir þátttöku sína í stjórn Reykjaeignar.

:i. gr.
Reykjaeignin, þar með talið stéttlendið vestan Varmár, frá Grýtu að Reykja- 

kotslandi, ef ríkið kaupir það siðar, skal jal'nan haldast sem rikiseign og vera notað 
fyrir rikisstofnanir til almenningsþarfa. Skal þar fyrst 11111 sinn ætla rúm þrenns 
konar stofnunum: Garðyrkjuskóla fslands, sjúkrahúsum, elli- og barnaheimilum og 
sveitahúsi Menntaskólans i Reykjavik. Skal á útmánuðum 1944 láta fara fram Iand- 
skipti milli allra jarða i Revkjaeigninni og ætla fvrir framtiðarstað vegna sjúkrahúsa 
og mannúðarstofnana sva'ðið frá Baðstofuhver að klettahæðinni austan við túnið í 
Reykjakoti. Jarðirnar Vellir og Kross skulu haldast i einkaábúð, l)ar til er að því 
kemur, að ríkisstofnanir þ;er, sem starfræktar eru á Reykjaeigninni, þurfa að halda 
á til sinna þarfa einhverju af landi nefndra jarða eða jörðunum öllum

4. gr.
Stjórnarnefnd Reykjaeignar hefur umboðsvald vfir frainangreindum fimm jörð- 

um og landshlutuin, sem siðar kann að verða bætt við samkvæmt fvrirmælum Al- 
þingis. Nefndin innheimtir landskuld af Ieigujörðum og lóðuin, sem tilheyra Reykja- 
eign, svo og gjöld fvrir hlunnindi, sem leigð eru um stundarsakir. Hún byggir jarð- 
irnar Velli og Kross, meðan það þykir henta, og ráðstafar mannvirkjum, sem ein- 
stakir menn ciga á eigninni, jafnótt og leigutíminn rennur út. Engar byggingar né 
önnur mannvirki má gera á landi Reykjaeignar, nema áður koini til samþykki nefnd- 
arinnar, enda liggi þá fyrir fullkomnar teikningar og áætlanir uin verkið. Nefndin 
getur veitt afnotalevfi af landi eða hlunnindum til 5 ára i senn, enda koini samþykki 
ráðherra til og trygging fyrir, að mannvirki, sem leigutakar kunna að reisa á þessu 
ríkislandi, verði eftirsóknarverð eign fvrir rikið, þegar leigutiminn er liðinn.

Stjórnarnefnd Revkjaeignar sendir fjármálaráðuneytinu i janúar ár hvert skýrslu 
uin tekjur og gjöld af eigninni, svo og um framkvæmdir og umbætur, sem þar hafa 
verið gerðar á siðastliðnu ári.

5. gr.
Þegar ríkisstjórnin hefur notað heimild laga nr. 42 30, júlí 1942 og framkvæmt 

kaup á landi því, sem liggur milli Varinár, Kainba, Öxnalækjar og Grýtu, skal þessi 
eign, að viðbættri jörðinni Kröggólfsstöðum i sömu sveit, standa undir sérstakri 
nefnd, sem kallast stjórn Hveragerðiseigna. í nefnd jjessari eiga sæti þrir menn. 
Gilda uin kjör þeirra ákvæði sveitarstjórnarlaganna. Atkvæðisrétt til að kjósa 
þessa nefnd hafa allir, sem heima eiga á landi Hveragerðiseigna þrjá mánuði ársins 
eða meira.

C). gr.
Stjórnarnefnd Hveragerðiseigna hefur fvrir hcind rikisins umboðsvald yfir 

Hveragerðiseignum. Hún hefur enn fremur vald venjulegrar sveitarstjórnar vfir eftir- 
töldum málum á landi Hveragerðiseigna: Vegagerðum, að frátöldum þjóðvegum, raf- 
magnsmálum, jarðborunum, leiðslum á landi eignanna vegna gufu, vatns og frá- 
rennslis. Stjórnarnefnd Hveragerðiseigna getur tekið lán gegn veði í landi og mann- 
virkjum Hveragerðis til þeirra framkva'inda i þorpinu, sem til eru teknar i þessum 
lögum, enda koini til samjjykki meiri hluta þeirra, sem kosningarrétt hafa samkvæmt 
lögum þessum varðandi málefni eignarinnar, svo og samþykki fjármálaráðherra. 
Stjórn Hveragerðis fær þóknun fyrir störf sin eftir sömu reglum og tiðkast um sveit-



arstjórnir. Háðherra ákveður með reglugerð fyrirkomulag kosninga til stjórnar- 
nefndar Hveragerðiseignar, uin verksvið nefndarinnar og aðstöðu hennar gagnvart 
ráðuneytinu.

7. gr.
Lög þessi öðJast gildi 1. janúar 1944.

G r e i n a r g e r ð .
Árið 1930 veitti Alþingi ríkisstjórninni heimild til að kaupa fyrir 100 þús. kr. 

hina svo nefndu Reykjaeign í Ölfusi. Það voru fimm jarðir, þ rjár  á jarðhitasvæðinu 
austan Varmár og inn til fjalla í átt til Grafnings og Hengils og tvær á sléttlendinu 
neðan við þjóðveginn frá Kömbum að Ingólfsfjalli. í heimalandi þeirra jarða, á Völl- 
um og Krossi, hefur ekki orðið vart jarðhita, en það eru að öðru leyti góðar bú- 
jarðir og fara mjög batnandi með framræslu Ölfusmýra. Ríkið keypti Reykjatorfuna 
þegar í stað. Tólf árum síðar, árið 1942, var komin mikil byggð, sem fór hraðvaxandi, 
vestan Vannár, gegnt Reykjum. Þá samþykkti Alþingi lög uin eignarnám á heima- 
landi Hveragerðis. Lögin hafa ekki enn komið til framkvæmda, ineð því að rikisstjórn- 
in hefur talið verðlag á landinu svo hátt vegna áhi-ifa styrjalaarinnar, að ekki væri rétt 
að leggja jiann bagga á herðar jjeim mönnum, sem síðar bvggja Hveragerði, að greiða 
fyrir landsnot og hlunnindi leigu, sem svaraði hinu óvenjulega verðlagi styrjaldar- 
tímans. Hins vegar er enginn vafi á, að ríkið kaupir jietta land, þegar um hægist. Er 
hér um að ra*ða tvær gagninerkar eignir. Aðra hefur rikið eignazt með mjög 
hagstæðum kjörum fyrir margháttaðar almannastofnanir, og hin virðist ætla 
að verða heimkynni einhverrar vinsælustu sveitabyggðar á íslandi. Verkefni þessara 
eigna eru ólik. Það jjarf að tryggja rétta notkun þessara náttúrugæða með sérstök- 
um lögum. Hefur jjess vegna þótt. rétt að láta heimildarlög um Hveragerðiseignina 
fylgja löggjöf um Revkjatorfuna. Verða færð rök fvrir þessari tillögu í eftirfarandi 
gi’einargerð.

Eftir að ríkið hafði keypt Reykjaeignina, var gerð tilraun til að koma jjar á 
fót sérstakri tegund berklahælis. Var þar reist ódýr, en allstór timburbygging, 
og munu hafa verið þar 40—50 berklasjúklingar, þegar mest var. Tilgangurinn var, 
að á Reykjum yrði framhaldsvist fyrir brjóstveikt fólk frá Vífilsstöðum og Kristnesi, 
að jiar yrði komið upp hentugum verkstæðum lil að geta á þann hátt undir- 
búið brjóstveika fólkið undir starfslífið. Tilraunin á Reykjum gekk vel. Hælið var 
ódýrt í rekstri. Margir fengu þar áframhaldandi bata og undu jiar mjög vel hag sín- 
iini. En vegna kreppunnar eftir 1930 og af ýmsum öðrum ástæðum var ekki haldið 
áfram að gera nauðsynlegar endurbætur á Reykjum. Baðhús, sem byrjað var á, og 
vinnuherbergi var aldrei fullgert. Þegar lög voru sett um Garðvrkjuskóla íslands, 
vantaði st;tð og hentug hús fyrir jiá stofnun. Þá var ráðið fram úr málinu með því 
að leggja niður hælið á Reykjum og koma Garðyrkjuskóla íslands þar fvrir. Húsa- 
kynnin voru nægileg fyrir skólann með viðgerðum. Þar voru góð peningshús fyrir 
30 stórgripi, gróðurhús, 000 111- að stærð, stórt tún og miklir garðar. Má segja, að 
vel fari þar um garðyrkjudeildina. Hefur Unnsteinn Ólafsson haldið áfram mikilli 
bvggingarstarfsemi á Reykjum, m. a. stækkað gróðurhúsin, svo að þau eru nú uni 
3000 m2. Velta skólabúsins á Reykjum er einhver hin mesta meðal íslenzkra biin- 
aðarfyrirtækja.

Um sama leyti og garðyrkjukennsla hófst á Reykjum fékk Pálmi Hannesson 
leyfi rikisstjórnarinnar til að reisa „skólasel“ Menntaskólans í Revkjavík innst i 
Varniárdalnum, að Reykjakoti. Var þar með gjafastarfsemi og vinnu kennara og 
nemenda menntaskólans reist mikil timburbygging, vel hituð og raflýst. Mun þar 
vera þægileg gisting fyrir tvo venjulega bekki. Hafa nemendur haft mikið gagn og 
gaman af selinu, en þó er þar aðeins uin byrjun að ræða. Nemendur menntaskólans 
verða að öllum Jíkindum eins og nú flestir ú r  Reykjavík. Getur selið í Revkjakoti 
orðið þýðingarmikil viðbót við skólann. Þar geta nemendur kvniizt sveitalifi og tekið



þátt í íþróttuin, skógrækt og ýmiss konar vinnunámi. Ef heimavist kemur við mennta- 
skólann, sem Hklegt má telja, getur skólinn haft l>ar búrekstur til sinna jiarfa, þó að 
jafnan verði að leggja mesta áherzlu á hina uppeldislegu þýðingu þessa hluta skóla- 
stofnunarinnar, sein starfrækt er í sveit. Menntaskólinn þarf að fá til sinna afnota 
allt eða næstum allt Reykjakotsland. Eftir að landskipti hafa farið fram innan eign- 
arinnar, verður að girða mikið af Reykjakotslandi og hefja þar umfangsmikla skóg- 
ra'kt. Eru skilvrði þar hin beztu í skjólsælum hlíðum móti suðri.

Garðyrkjuskólinn á Rej’kjum hefur fram að þessu lagt megináherzlu á garð- 
rækt, bæði úti og í gróðurhúsum. Xú ætlar skólastjórinn að hefjast handa um stofnun 
skógræktardeildar. Er honum þá mikil nauðsyn að geta alfriðað heimaland sitt. Hlíðin 
ofan við tún skólans er skjólsæl og fögur, snýr móti suðvestri. Það þarf að friða hana 
fyrir öllum ágangi með girðingu ofan við fjallsbrúnina. Mundi þá efsti hluti hlíðar- 
innar, sem nú er gróðurlítill sökum I)eifar, skjótt verða fullgróinn, en skógur hið 
neðra, meðfram öllu túni skólans. Biður þar mikið verkefni eftir bættri aðstöðu og 
vinnu kennara og nemenda.

Milli þess lands, sem þarf að tilheyra garðyrkjuskólanum, og Reykjakots, þar 
sem rnenntaskólaselið er, liggur sá hluti eignarinnar, sem verðmætastur mun reyn- 
ast. Það er fögur hlíð, nokkuð gróin, ca. V/2  km á lengd, hallar móti \restri og Varmá 
í'yrir neðan. Vestan árinnar er allmikil slétta, að mestu uppgróið hraun, en sumt 
grundir og eyrar. Það land er eign einstakra manna, en þarf innan tíðar að leggjast 
nndir Reykjaeignina. í þessari hlið, milli selsins og garðyrkjuskólans, er nú blómlegt 
nýbýli, Gufudalur. Guðjón Sigurðsson, fyrrum ráðsmaður á Reykjum, hefur reist þar 
góðan bæ og mikil gróðurhús. En ríkið getur keypt eignir hans eftir inati, þegar á- 
stæða þykir til. í Gufudal og sunnan við nýliýlið, í átt til Reykja, eru hin glæsilegustu 
skilyrði fvrir sjúkrahús og ýmiss konar mannúðarstofnanir. Landið er allt þurrt og 
ódýrt að ganga frá húsgrunnum. Skiptast á heitar og kaldar uppsprettur í fagurlegri 
einingu. Með borun mundi vafalaust vera hægt að auka jarðhitann stórlega.

í þessari hlíð eru alveg óvenjuleg skilyrði fyrir baðhótel, og hafa merkir erlendir 
læknar, sem þarna hafa kvnnzt staðháttum, lálið í Ijós þá skoðun, að þangað mundi, 
ef rétt væri um búið, sa'kja fjöldi erlendra gesta, þegar friður kemst á. Eru margir 
baðstaðir, ekki sizt i Mið-Evrópu, sem draga til sín mikinn fjölda gesta og tekjur inn 
í löndin og hafa þó miklu fábreyttari náttúrugæði heldur en völ er á undir hliðinni 
í Reykjalandi. Hér á landi vantar íilfinnanlega sjúkrahús fyrir fólk, sem þarf líkam- 
lega og andlega hressingu eftir margháttaða áreynslu og sorgir. Hér vantar gamal- 
mennahæli, barnahæli og vinnu- og hressingarstöð fyrir fólk, sem er að fara frá 
berklahælum út í starfslífið. Guðmundur Einarsson, myndhöggvari og Ieirkerasmiður 
frá Miðdal, hefur látið svo um mælt, að á Reykjum væri mikil gnótt hentugra efna til 
leirbrennslu, og gæti það verið ein iðjan á þeiin stað. Með þessari upptalningu er 
stefnt að þvi að vekja eftirtekt Alþingis og borgara í landinu á því, að í Reykjaeign- 
inni er enn ónotuð aðstaða til að bæta úr margháttuðum félagslegum meinsemdum. 
Með frv. er gerð tilraun til að tryggja það, að þessi miklu náttúrugæði, sem þjóðin 
á fólgin í Reykjaeigninni, verði notuð svo sem bezt og gagnsamlegast má verða á 
ókomnum árum og öldum. En fyrsta sporið á þeirri leið er að tryggja það, að þessi 
merkilega eign sé undir fastri og öruggri stjórn, en haldið opnuni leiðum til að gera 
eignina sem gagnlegasta fyrir þjóðina í heild sinni.

Hveragerði hefur vaxið eins og nokkurs konar Klondyke-bær. U111 sama leyti 
og ríkið key])ti Reykjaeignina ákváðu Ölfusingar að stofna mjólkurbú í Hveragerði 
og nota jarðhitann. Reistu þeir þar allmiklar byggingar fyrir reksturinn. Eftir nokk- 
ur ár var Ölfusbúið sameinað Flóabúinu, og eignaðist Kaupfélag Árnesinga þá eignir 
mjólkurbúsins í Hveragerði, bæði hús og nokkra hektara af landi og mestallan jarð- 
hitann, sem sýnilegur er á vfirborðinu á þessu svæði. Tók nú að hraðvaxa byggð 
á þessu jarðhitalandi. Eru þar nú tvær verzlanir, kvennaskóli, barnaskóli, fundahús 
hreppsins, fjöldi fóíks búsettur árið um kring. Lifa sumir af eignum sínum, en 
aðrir af iðnaði, búskap og daglaunavinnu. Þá hafa skáld og listamenn numið land



í Hveragerði, og þvkir líklegt, að sú stétt manna sæki þangað meira í framtíðinni. 
En langflest húsin í Hveragerði eru sumarbústaðir fólks úr Reykjavik og Hafnar- 
firði. F.r fjöldi fólks ú r  þessum kaupstöðum á sumrin sér til andiegrar og likam- 
Jegrar hressingar i Hveragerði. Handan við ána, í landi garðyrkjuskólans, er hin 
niikla sundlaug, sein Lárus Rist hefur beitt sér fvrir að bygg'ja. Er þarna fjölsóttur 
sundskóli á öllum tímuin árs. En á suinrin nota íbúar Hveragerðis og hinir mörgu 
sumargestir þessa sundlaug. Með skynsainlegum umbótum við þessa laug eru allar 
likur til, að Hveragerði muni verða mesti og almennasti baðstaður á íslandi og veru- 
legur jDáttur i menningarlífi Reykvíkinga og Hafnfirðinga.

Hveragerði hefur byggzt mest á kreppuárunum rétt fyrir striðið og á stríðsár- 
unum. Af skiljanlegum ástæðum er þar enn frumbýlingsháttur á mörgu, sem ekki 
hefur enn verið hægt úr að bæta. Þorpið er hluti af Ölfushreppi og verður það, þar 
til er j)að hefur náð þeirri stærð að vera sveitarfélag út af fyrir sig. En j)arfir Hvera- 
gerðismanna eru allt aðrar en annarra hreppsbúa. Ölfusið er blómleg sveit og mikið 
framleiðsluhérað. Hveragerði er nýbyggt, á harðbalalandi. — Þar vantar götur, 
nægilegt rafmagn, kalt vatn, frárennsli frá húsum og ýmislegt fleira af sama tagi. 
Þorpið á við marga og ósamstæða landsdrottna að búa, j)ó að einn sé stærstur. Land- 
eigendur munu ekki enn langa stund ráða fram úr sameiginlegum vanda j)orpsbúa. 
Bændalandið í kring hefur sin vandamál, og engin von er til, að bændur i Ölfusi blandi 
sér i sérmál Hveragerðisbúa. Vegna hinna sundurleitu landsdrottinsmála og vegna 
þess* að þorpið er ekki að forini til bundið neinum skipulagstengslum út af fyrir sig, 
verða vandamál j)ess ekki levst fyrr en tvennt er fengið: Sameiginlegur landsdrott- 
inn, og það verður að vera ríkið, og að þorpsbúar geti myndað réttarríki fvrir sig um 
þau mál, sem ])eir verða að ráða frarn úr heiina fyrir og engum koma við nema þeim.

Þess vegna er lagt til i j)essu frv., að jafnskjótt og rikið hefur keypt hverasvæðið, 
sem þorpið bvggist á, ])á sé til löggjöf, sem gerir þeim, sem búa í Hveragerði, kleift 
að leysa sín sérmál sameiginlega, undir eftirliti og með velviljuðum stuðningi ríkis- 
valdsins. Að íiðru levti heldur þorpið áfram að vera hluti Ölfushrepps og leysir með 
bændum í því sveitarfélagi úr sameiginlegum vandamálum. Vegamálin eru að nokkru 
leyti sameiginleg, og mundi eins og hingað til revnast auðvelt að skipta réttlátlega því 
fé, sem sveitin öll fær frá sýslu og riki til samgöngubóta.

Þó að rikið kaupi hraunlandið, sein Hvergerðingar byggja bæ sinn á, þá vantar 
horpsbúa tilfinnanlega skilyrði til að hafa nokkra grasnvt. Nú vill svo vel til, að 
ríkið hefur fyrir skömmu keypt stóra og mjög engjamikla jörð í Ölfusi, 2—3 km frá 
Hveragerði. Það eru Kröggólfsstaðir. Jörðin er nú í ábúð um fárra ára skeið. Ef 
Hveragerði fær Kröggólfsstaði til afnota og landskipta, mundi það vera mikill 
ávinningur fyrir fólkið, sem þar býr. Á Kröggólfsstöðum mundi um margra ára 
skeið mega bæta úr brýnustu þörf Hveragerðisbúa fyrir garðland, engi og bithaga 
fyrir nautpening sinn.

Með frv. þessu er leitazt við að undirbúa framtíðarskipulag, bæði á þeirri land- 
eign, sem ríkið hefur keypt og ákveðið að kaupa. Á báðum stöðum eru mikil og 
góð framtíðarskilyrði. Á báðum stöðum vantar skipulag miðað við þarfir framtíð- 
arinnar. Á Reykjaeigninni er, að kalla má, nýl)yrjað að rækta land til alþjóðar þarfa. 
En hitt er miklu meira, sem óunnið er. Selið í Reykjakoti getur orðið mjög áhrifa- 
mikill þáttur í uppeldisáhrifum elztu menntastofununar i landinu.

Garðyrkjuskólinn á Revkjum er á góðri leið með að hafa grundvallandi gildi 
fyrir einn af atvinnuvegum landsins. Milli þessara tveggja skóla er hægt að reisa 
margar og stóror stofnanir til mannbóta. Þeim skilyrðum má ekki spilla með gá- 
lausum aðgerðum. I Hveragerði er að rísa sumarborgin fyrir þéttbýlið við Faxa- 
flóa. Enn er þorpið eins og bjálkabýli landnemanna á sléttunum íniklu i Vesturheimi. 
En ef skynsamlega er að farið, getur Hveragerði innan fárra ára orðið einn hinn 
fegursti bær á íslandi og heilsulind fvrir þúsundir manna, sem njóta þar margra 
])eirra hlunninda, sem íslenzk náttúra getur bezt veitt.


